
GEVOLGTREKKINGS EN AANBEVELINGS
51 GEVOLGTREKKINGS

In die literatuur is daar geen navorsingsresultate wat as riglyn vir die groeitoetse van
verse verkry kan word nie. Die enigste riglyn was groeitoetse met jong bulletjies wat
‘n groot hulp was. In hierdie studie is resultate met verse verkry wat nuttig ontleed en

gebruik kan word.

Die dier van die toekoms moet oor teelwaardes beskik vir verskeie eienskappe
waarvan VOV een is, en moet geneties voortreflik, koste- en funksioneel doeltreffend,
aangepas vir gegewe toestande en hoogs vrugbaar wees (Scholtz, 1999). Die tempo
waarteen ‘n teler by bogenoemde standaarde gaan aanpas gaan bepaal of hy in die

toekoms ‘n bepalende faktor vir die bedryf gaan wees, al dan nie.

Aangesien daar vier dekades gelede met voeromsetbepaling begin is in Suid-Afrika en
die voordele gedokumenteer is, is dit tyd dat meer diere aan sulke toetse onderwerp
word. Daar word tot op hede net by bulle vir voeromsetverhouding getoets, m.a.w.
die genetiese meriete word net van een ouer verkry. Die genetiese vordering gaan
vinniger geskied as albei die ouers se voeromsetinligting bekend is. Die effek kan
groter wees as die hele populasie se voeromsetinligting bekend is. Vanaf September
2000 word daar voorsiening gemaak in die Nasionale Vleisbeesverbeteringskema vir
bulle en verse vir voeromsetbepaling. In die 2001 Bonsmara Blup-ontleding is
voeromsetverhouding van verse ingesluit en kan dié kragtige hulpmiddel

seleksievordering verder bespoedig.

Uit Tabel 4.1 is dit duidelik dat genoegsame fenotipiese variasie by al die gemete
eienskappe teenwoordig is. Hoe groter die genetiese variasie, hoe groter is die
potensiaal om vir ‘n bepaalde eienskap te selekteer en daarop te verbeter. Hoe kleiner

die genetiese variasie, hoe moeiliker word dit om verbetering te bewerkstellig.

Dit is belangrik dat faktore wat ‘n invloed op die prestasie van ‘n dier kan hé, soos in
Tabel 4.3, voor die aanvang van ‘n toets bekend moet wees. Koei-ouderdom het
speengewig en winsmarge op 56 dae betekenisvol beinvloed. Vader het by die meeste
eienskappe ‘n betekenisvolle invloed. Begingewig het GDT, VOV, skouerhoogte,
liggaamslengte en voerinname hoog betekenisvol beinvioed. Die groep waarin die
dier getoets is het by al die eienskappe gemeet gedurende die toets ‘n hoogs
betekenisvolle invloed gehad.

Gunstige erfbaarhede van 0,25 en hoér beteken dat die dier se prestasie tot ‘n groot
mate oorgeérf kan word. Indien ‘n eienskap se erfbaarheid laag is, neem dit langer
om vordering te toon. In Tabel 4.3 word die erfbaarheid van skouerhoogte (0,63)
aangedui wat ‘n hoé& erfbaarheid is. Seleksie vir skouerhoogte sal dus vinnig
vordering bewerkstellig indien daarvoor geselekteer word. Die ander eienskappe soos
GDT (0,32), VOV (0,37), liggaamslengte (0,28) en speengewig (0,27) is medium

oorerfbaar, wat impliseer dat seleksie tot ‘n goeie respons aanleiding kan gee.

Die genetiese korrelasie tussen GDT en VOV is hoog negatief (r, = -0,60), met ander
woorde hoe hoér die GDT, hoe beter die voeromsetverhouding. Wanneer vir GDT
geselekteer word, kan skouerhoogte wat hoog positief (r, = 0,68) gekorreleerd is, ook
verhoog. Skouerhoogte en liggaamslengte is laag positief (r, = 0,34) gekorreleerd.
Wanneer vir die groter tipe geselekteer word, sal liggaamslengte ook toeneem.
Voeromsetverhouding is laag gekorreleerd met liggaamsmates (r, = -0,15). Wanneer
vir VOV geselekteer word sal ‘n verandering in raamtipe nie noodwendig plaasvind
nie, en volgens die literatuur word reproduksie nie nadelig beinvloed nie. Genetiese
korrelasie tussen voeromsetverhouding en speengewig is (r, = 0,36). Hoe ligter die
kalwers aan die begin van ‘n toets weeg, hoe beter vertoon die voeromsetverhouding.

Dit is dus sinvol om meer seleksiedruk op VOV te plaas as vir GDT.

Betreffende die fenotipiese korrelasie in Tabel 4.4 is dit duidelik dat hoe hoér die
voerinname van ‘n dier is, hoe hoér sal die GDT wees (r, = 0,37). Hierdie korrelasie
is egter nie hoog nie, sodat uitsonderings sal voorkom. Daar is ‘n neiging dat die
korrelasies by 56 dae winsmarge met produksie eienskappe hoér is as by 84 dae
winsmarge. Die korrelasies by 56 dae winsmarge is laag gekorreleerd met VOV
(, = -0,36), GDT (r, = 0,28), voerinname (r, = -0,27) en liggaamslengte

© Central University of Technology, Free State



R .

Central University of
Technology, Free State

(rp = -0,20). Die korrelasie tussen 84 dae winsmarge en VOV (r, = -0,30), GDT

(rp = 0,20), liggaamslengtes (1, = -0,30) is laag, terwyl dit met voerinname (r, = -0,43)
medium negatief gekorreleerd is. Die winsmarge by 84 dae word nadelig beinvloed,

deur diere wat uit ‘n kommersiéle oogpunt reeds vroger bemark moes gewees het.

In die prosedure van toetsing wat gevolg is, was dit duidelik dat verse sinvol aan
groeitoetse onderwerp kan word. Groeitoetse is daargestel om genetiese verskille
tussen diere te evalueer. Dit moet so geskied dat die voordeligste evaluasie plaasvind
om genetiese verskille te identifiseer sonder dat diere te vet word aan die einde van
die toets. Diere aan die einde van ‘n toets moet nie vetter wees as diere wat uit ‘n

kommersiéle voerkraal geslag word nie.

In ag genome wat Archer et al. (1997) bevind en aanbeveel het, is dit duidelik uit
Tabel 2.9 dat wanneer die erfbaarhede en effektiwiteit van seleksie vir VOV en GDT
die hoogste waarde bereik, is die toetslengte 56 dae. In Figuur 4.3 is dit duidelik dat
winsmarge en voeromsetverhouding reeds vanaf 42 dae begin verswak met 56 dae
steeds in ‘n gunstige posisie. Dit dui dus aan dat 56 tot 63 dae vir die toetsprosedure
wat beskryf is ‘n aanbeveling vir verse kan wees. Die Nasionale
Vleisbeesverbeteringskema het die minimum toetslengte van 56 dae by verse

geimplementeer.

Die verskil in prestasie tussen verse en bulle is ‘n aspek om in gedagte te hou by enige
genetiese evaluasie- of produksiesisteem. In Tabel 4.5 is gevind dat die verskil in
GDT 16,3 % ten gunste van die bulletjies is en by VOV 10,8 %. Die grootste verskil
is egter by winsmarge op 84 dae naamlik R98 per dier. As verse in ‘n intensiewe
produksiesisteem teenwoordig is, moet die verskille in ag geneem word om sodoende
sinvol te beplan. In Figuur 4.1 is dit duidelik dat soos die diere langer in die

groeitoets teenwoordig is, die verskil verhoog vanaf week ses.

Uit Tabel 4.6 is dit duidelik dat wanneer vir die beste 10 % van eienskappe
geselekteer word, ‘n negatiewe effek na vore kan tree op ander eienskappe. Dit is
duidelik dat seleksie vir VOV “n voordelige invloed op winsmarge (R44 op 56 dae en
R37 op 84 dae) uitoefen en diere met ‘n bogemiddelde GDT (1549 g/dag) en

VOV (5,52), voerinname (724) en geboortegewig (32,3) geidentifiseer kan word

sonder om liggaamslengte en skouerhoogte te verander.

52

AANBEVELINGS

Omgewingsfaktore wat die toetsresultate betekenisvol beinvioed het is
begingewig en behandelingsgroep. Die groepeffek is nie ‘n probleem indien
groepe apart ge-indeks word nie. Die invloed van begingewig kan
uitgeskakel word indien die gewigs variasie by begin van die toets beperk
word. Dit beteken eenvoudig dat diere na aan dieselfde fisiologiese ouderdom
in ‘n toetsgroep geplaas moet word. Hierdie prosedure word reeds by
groeitoetse as riglyn gebruik wat onder die LNR-DVI resorteer.

Toename gedurende die 28 dae aanpassingsperiode het ‘n betekenisvolle
invloed op voeromsetverhouding gehad. Verdere ondersoeke mag hier sinvol
wees om die ideale aanpassingstydperk te bepaal. Vroeér jare was dit 35 dae.
Die erfbaarhede van al die eienskappe wat vir verse gemeet is, is laag tot hoog
erfbaar wat daarop dui dat indien vir hierdie eienskappe met hoé erfbaarhede
geselekteer word, teelvordering relatief vinnig sal plaasvind.

Om vinnige genetiese vordering te bewerkstellig ten opsigte van VOV sal dit
voordelig wees indien verse getoets word. Seleksiedruk kan dus op
albei geslagte plaasvind.

Om te selekteer vir VOV in di¢ studie het geen nadelige effekte op
gemete eienskappe gehad nie, behalwe vir speengewig. Hoé prioriteit kan dus
aan VOV in ‘n seleksieprogram gegee word.

Finansiéle berekenings vir elke dier behoort by die toetsprosedures ingesluit te
wees. Seleksie vir die winsmarge syfers het in hierdie studie nie ander
eienskappe benadeel nie. Die verpligte toetsing van diere onder die huidige 84
dae toetsperiode mag die winsmarge van ‘n dier nadelig beinvioed omdat diere
te vet mag word, maar voorsiening kan in die kommersiéle bedryf daarvoor
gemaak word deur diere vir afronding te evalueer en met die gewig en VOV
op daardie tydstip ‘n winsmarge te bereken.

Elke produsent moet homself vergewis van die GDT en VOV verskille tussen

verse en bulle op verskillende stadia van die groeikurwe. Sodoende kan

bepaal word op welke gewig bulle, verse en osse bemark moet word sodat die

VOV en wins nie nadelig beinvloed word nie.

Uit die betrokke studie blyk dit dat seleksie vir VOV by vroulike diere ‘n aanwins vir
die toekoms gaan wees omdat VOV hoog met wins gekorreleer is, en dat genetiese
vordering met seleksie kan plaasvind weens ‘n gunstige erfbaarheid van VOV.
Produsente kan vinniger selekteer vir voeromsetverhouding indien albei geslagte
getoets word. Dit sal die winsmarge vir die totale populasie bevoordeel. Dit sal ‘n
aanwins wees as die Nasionale Vleisbeesverbeteringskema in al die fases ekonomiese

waardes bereken.

Ongelukkig het groeitoetse in die huidige ekonomiese klimaat duur geword. Die
vermoede is dat diere met ‘n goeie VOV onder intensiewe toestande behoort ook
goeie voeromsetters onder ekstensiewe toestande te wees (Meissner ef al., 1995). Dit
mag dus wees dat die goeie voeromsetter beter aanpas en beter reproduseer. Dit sal
op ‘n later stadium met hierdie diere ondersoek word sodra die nageslag

speenouderdom bereik.

Die voerkraalbedryf kyk na die voer van ligter kalwers (+ 150 kg) omdat
onderhoudsbehoeftes minder en voeromsetverhouding soveel beter is (1 kilogram
toename vir 3 — 4 kilogram voer inname) en hulle dus meer ekonomies is. Dit mag
dus voordelig wees uit ‘n koste oogpunt om jong bulle en verse ook op ‘n ligter gewig

en dus jonger stadium te toets.

OPSOMMING

Die oorhoofse doelstelling van die studie was om te bepaal of voeromsetverhouding

%

by vleisbeesverse geévalueer kan word ten einde hierdie eienskap in ‘n
seleksieprogram te kan gebruik. Die studie is afgehandel na 10 groeitoetse wat met
verse voltooi is. Prakties is dieselfde prosedure as by bulkalwers gevolg met goeie
resultate. Omdat verse nie te vet moet word nie, mag korter toetslengtes as met
bulkalwers voordele inhou. Sedert die aanvang van hierdie studie het die Nasionale
Vleisbeesverbeteringskema 'n minimum toetslengte van 56 dae geimplementeer. ‘n

Meer omvattende studie moet gedoen word sodra meer data beskikbaar is.
Die resultate van die studie word soos volg opgesom:

. Genoegsame fenotipiese en genotipiese variasie is teenwoordig by al die
eienskappe wat in die studie geévalueer is. Gunstige erfbaarhede van 0,25 en
hoér vir die eienskappe kan seleksievordering bespoedig.

= Die faktore wat die grootste invioed op die prestasie van verse gedurende die
toets gehad het was vader, begingewig en kontemporére groep.

. Skouerhoogte toon ‘n ho& erfbaarheid van (0,63). Die ander eienskappe is
medium erfbaar soos speengewig (0,27), GDT (0,32), VOV (0,37) en
liggaamslengte (0,28).

= Genetiese korrelasie tussen GDT en VOV is hoog negatief (r, = -0,60), met
ander woorde hoe hoér die GDT hoe beter die voeromsetverhouding.
Voeromsetverhouding is laag met begingewig (r, = 0,36), skouerhoogte
(rg -0,16) en liggaamslengte (r, = -0,15) gekorreleerd.

= Die fenotipiese korrelasie is hoog tussen die volgende eienskappe:
Voerinname en liggaamslengte (r, = 0,63), speengewig en skouerhoogte
(r, = 0,60) en liggaamslengte en skouerhoogte (r, = 0,61). Die fenotipiese
korrelasie tussen die ander eienskappe onderling (VOV, GDT, voerinname,
56 dae-winsmarge, 84 dae winsmarge en liggaamsmates) is medium tot laag.

. Dit kom duidelik na vore dat daar by geboortegewig alreeds ‘n verskil van

2,6 % tussen bulle en verse is, by GDT 16,3 % by VOV 10,8 % en by

voerinname 3 %. Daar is ‘n tendens dat die GDT en VOV by verse ongeveer

28 dae vroegr as by bulle begin verswak.

Dit is duidelik dat wanneer vir sekere eienskappe geselekteer word, ‘n
negatiewe effek op ander eienskappe na vore kan tree. Seleksie vir VOV het
egter ‘n voordelige invloed gehad op winsmarge op 56 en 84 dae, op
gemiddelde daaglikse toename en totale voerinname.

Uit die studie blyk dit dat seleksie vir VOV by vroulike diere ‘n
aanwins vir die toekoms kan wees, want verse is nie in die verlede vir
voersomsetverhouding geé€valueer nie en dat genetiese vordering kan
plaasvind. Produsente kan beter selekteer vir voeromsetverhouding by albei
geslagte, wat weer van groot ekonomiese waarde vir die totale bedryf
sal wees.

Seleksie vir ‘n ekonomiese syfer is waarskynlik die beste maatstaf omdat al
die eienskappe wat wins bevoordeel beklemtoon sal word. Die bedryf sal baat

vind indien so ‘n prosedure gevolg word.

SUMMARY

The main purpose of the study was to determine whether one could evaluate feed
conversion ratio in beef cattle heifers in order to utilize the results in a selection
programme. This study was undertaken after ten growth tests were completed. The
same practical procedure as with bull calves was followed with good results. Heifers
may not become too fat and therefore a shorter test than with bull calves may be
necessary. Since the commencement of this study the National Beef Cattle
Improvement Scheme implemented a minimum test period of 56 days. A more

comprehensive study should be done when sufficient data become available.

The results of the study are summarized as follow:

. Sufficient phenotypic and genetic variation was found in all the
characteristics that were evaluated in the study. Selection progress will occur
due to favourable heritabilities mostly exceeding 0,25.

. The factors that had the greatest influence on the performance of heifers
during the test were sire, initial weight, and contemporary group.

. Shoulder height is highly heritable (0,63). The other characteristics have a
medium heritability, such as weaning weight (0,27), ADG (average daily
gain) (0,32), FCR (feed conversion ratio) (0,37) and body length (0,28).

. The genetic correlation between ADG and FCR was highly negative
(ry = -0,60). FCR is low correlated to wean weight (r, = 0,36), body length
(rg = -0,15) and shoulder height (r, = -0,16).

= The phenotypic correlation is high between the following characteristics: Feed
intake and body length (r, = 0,63), weaning weight and shoulder height
(rp = 0,60), as well as body length and shoulder height (;r = 0,61). The
phenotypic correlation between the other characteristics (FCR, ADG, feed
intake, 56 days' profit margin, 84 days' profit margin and body measurements)
are medium to low.

a It is evident from the study that there is a difference of 2,6 % between
bulls and heifers for birth weight, for ADG 16,3 %, for FCR 12,1 %, and for

feed intake 3 %. There is a tendency for the ADG and FCR for heifers to

decline approximately 28 days earlier in relation to young bulls.

It is clear that, when selection for certain characteristics takes place, a negative
effect can occur in other characteristics. Selection for FCR had a positive
effect on profit margin at 56 and 84 days, average daily gain and total feed
intake.

It appears from this study that selection for FCR in females
would be an asset for the future, and that genetic progress would occur.
Producers can select for feed conversion ratio in  both
bulls and heifers, which in turn will be of great economic value to the entire
industry.

Selection for economic value is probably the best criteria because
characteristics that favour profit will be emphasized. The industry will benefit

from such a procedure.

BYLAAG A

UITTREKSEL UIT DIE ReéLS VAN DIE
NASIONALE VLEISBEESVERBETERINGSKEMA

(Weergawe 2001.2, 1 Augustus 2001)

8. FASE C: SENTRALE PRESTASIETOETSE
C1: GESTANDARDISEERDE TOETSE BY LNR TOETSSENTRUMS
C2: GESTANDARDISEERDE TOETSE BY PRIVAAT TOETS-
SENTRUMS

8.1 Deelnal_ne

8.1.1 Lede wat aktief aan Fases Al en A2 van die Skema deelneem, sal toegelaat
word om bulkalwers in te skryf vir toetsing in Fase C1 of C2. Sulke bulkalwers

moet registreer- of aantekenbaar wees.

8.1.2 Bulkalwers is slegs vir deelname geskik indien die eienaar kan sertifiseer dat
hierdie bulle ingeént is teen lamsiekte, sponssiekte, miltsickte en knopvelsiekte.
Immunisering teen galsiekte, rooiwater en hartwater, is nie verpligtend nie,

maar word aanbeveel.

8.13 Slegs bulkalwers jonger as 270 dae wat binne die le€pens aankomsgewiggrense
vir die betrokke ras sorteer, soos wat van tyd tot tyd bepaal word deur die
Direkteur, (sien Skedule B) sal aanvaar word vir toetsing. Die aankomsgewig
sal bepaal word deur die gemiddeld van twee agtereenvolgende dae se

leépensgewigte.

Toelating tot toetssentrum

'n Kennisgewing met 'n aansockvorm sal deur die Direkteur aan alle stoettelers

wat aktief aan Fases Al en A2 deelneem, gestuur word.

Die Direkteur of die bestuurder van 'n privaat toetssentrum (laasgenoemde in

geval van Fase C2) sal:

die nodige kontrole verrig soos vereis in item 8.}.2 en die nodige roetine

inspeksie van die bulkalwers uitvoer;

telers minstens drie weke voor die aanvang van 'n toets in kennis stel van die

getal bulkalwers wat vir 'n toets aanvaar is;

onder geen verpligting staan om bulkalwers te aanvaar as voldoende fasiliteite
nie beskikbaar is nie;

reél dat 'n veearts alle bulkalwers immuniseer teen aansteeklike beesrinitis
(IBR), virus diarree en para-influensa en hulle toets vir TB sodra hulle by die

sentrum aankom;

die aanname van bulkalwers op grond van erflike gebreke, siektes, omlope, ens.

weier en sal sulke bulkalwers op die eienaar se koste terugstuur;

onder geen verpligting staan om die resultate van 'n toets bekend te maak indien

daar gevind word dat 'n vereiste van die toets nie nagekom is nie;

reél dat 'n veekundige in beheer van die toetssentrum is; en

aanvaar geen aanspreeklikheid vir enige verlies deur dood of beserings van 'n

bulkalf nie en sal verpligte versekering reél.

© Central University of Technology, Free State



83

8.3.1

8.3.2

8.33

834

8.3.5

8.3.6

8.3.7

8.4

8.4.1

8.4.1.1

8.4.1.2

©

Central University of
Technology, Free State

Pligte van lede

Deur die Fase C aansoekvorm te teken, wat ook as 'n kontrak dien, onderneem

die lid om aan die Reéls van die Fase te voldoen.

'n Lid wat voor die aanvang van 'n toets 'n bulkalf onttrek wat vir die toets

aanvaar is, moet die Direkteur onmiddellik in kennis stel.

Bulkalwers wat na 'n toetssentrum gestuur word, se speengewigte moet
amptelik ingevolge Fase A2 gemeet word tussen die ouderdomme 150 en 270

dae voor aankoms by die toetssentrum.

Lede dra self die vervoerkoste van bulle na en van 'n toetssentrum en bulkalwers

moet een of twee dae voor die begin van 'n toets by die sentrum aankom.

Die lid moet die Direkteur voorsien van die volledige besonderhede van elke

jong bulkalf soos aangedui op die Fase C aansoekvorm.
Lede moet vooruit ‘n deposito betaal vir die beraamde koste van die voer wat

elke bulkalf gedurende die toetsperiode sal ontvang asook vir bestuur-,

veeartseny- en versekeringskoste. (Sien Skedule B).

Lede moet binne 30 dae na ontvangs van die finale rekening die verskil (indien
van toepassing) inbetaal tussen die deposito genoem in item 8.3.6 en die
werklike koste vir voer en veeartsenykoste per bul gebruik gedurende die toets.
Groeitoetsprosedure

Toetsperiode

Bulkalwers sal vir 84 dae lank in gestandaardiseerde toestande getoets word,

na 'n aanpassingsperiode van 28 dae.

Bulkalwers wat sukkel om aan te pas gedurende die aanpassingsperiode, sal na

aanpassing onttrek word en die eienaar sal in kennis gestel word om die bul te

kom afhaal by die toetssentrum.

Twaalf toetse sal jaarliks by LNR toetssentrums uitgevoer word, met
toetsdatums bepaal deur die Direkteur (sien Skedule D). Toetsdatums by
privaat toetssentrums sal deur die betrokke instansies bepaal word, in oorleg

met die Direkteur.

Die Direkteur behou hom die reg voor om die toetsdatums en

aankomsgewiggrense te wysig, indien nodig.
Dieet

Dieselfde standaarddieet sal aan alle bulle by 'n toetssentrum gevoer word.

Wysigings, indien nodig, sal vanaf die begin van 'n nuwe toets in werking tree.

Die dieet sal eenvormig vir alle toetssentrums saamgestel word uit die beste

beskikbare voersoorte.
Die bulkalwers sal 'n volledige groeidieet met minstens 20 persent ruvoer gevoer
word. Die Direkteur sal besluit op die dieet, wat van tyd tot tyd sonder vooraf

kennisgewing verander kan word.

Monsters van die dieet sal van tyd tot tyd aan chemiese ontleding onderwerp

word.
Voeding en bestuur

Die bulkalwers sal gedurende die toetsperiode van 84 dae individueel ad /ib

gevoer word.

Die bulkalwers sal by aankoms behandel word teen inwendige- en uitwendige

parasiete asook vir velsiektes indien nodig.
Die bulkalwers sal gereeld gespuitdip word.

Die bulkalwers sal van nekbande voorsien word waaraan die transponder en die

stalnommer geheg is.

'n Veearts sal die bulkalwers gereeld ondersoek en beskikbaar wees vir alle

siekte- en noodgevalle.
Prestasierekords en waarnemings

Die gewigte van die bulkalwers sal by aankoms en daarna weekliks gemeet

word.

Die groeitempo sal aangedui word deur middel van die gemiddelde daaglikse

toename gedurende die 84-dae toetsperiode.

'n Reeks liggaamsmates (skouerhoogte, liggaamslengte, veldikte en
skrotumomtrek) sal van elke bulkalf geneem word aan die einde van 'n toets.

Funksionele voorkoms punting van ‘n reeks eienskappe sal ook gedoen word.

Individuele voerinnames sal gemeet word om die voeromsetverhouding te
bereken. Voeromsetverhouding sal uitgedruk word as kg voer ingeneem per

kilogram toename in lewende gewig.

Enige aspek van belang wat die algemene toestand en gesondheid van die bulle
betref, sal aangeteken word.

Elke bulkalf sal ondersoek word vir enige gebrek of abnormaliteit. In die geval
van enige gebrek of abnormaliteit sal 'n verslag aan die eienaar en die betrokke
telersgenootskap voorgelé word.

Resultate

© Central University of Technology, Free State



8.4.5.1

8452

8453

8454

9.1

9:1.1

R "

Central University of

Technology, Free State
Elke lid sal aan die einde van die aanpassingsperiode en in die helfte van die
toets van 'n verslag oor die gewig en algemene toestand van sy bulkalwers

voorsien word.

Elke lid en telersgenootskap sal met afsluiting van die toets van ‘n voorlopige
verslag voorsien word. Daarna sal die teler van ‘n volledige verslag voorsien
word. Finale resultate sal inshuit gemiddelde daaglikse toename oor 84 dae
(GDT) & indeks, gemiddelde daaglikse toename per dag van ouderdom (GDO)
(sonder indeks), voeromsetverhouding (VOV) & indeks asook verskeie

liggaamsmates met funksionele voorkoms punte.

Prestasiesertifikate sal aan bulle uitgereik word volgens die minimum standaarde
neergelé deur die Advieskomitee en elke bul sal dienooreenkomstig op die

linkerskouer gebrand word. (Sien Skedule E).
Bulle wat 'n Fase C groeitoets voltooi en nie aan die minumum
prestasiestandaard soos deur die Advieskomitee daargestel (sien Skedule E)

voldoen nie, sal direk na die naaste slagpale gestuur of gekastreer word.

FASE C3 : NIE-GESTANDARDISEERDE SENTRALE TOETSE BY
LNR- OF PRIVAAT TOETSSENTRUMS

Deelname
Lede wat aktief aan Fases Al en A2 van die Skema deelneem, sal toegelaat
word om bulkalwers en/of verskalwers in te skryf vir toetsing in Fase C3.

Sulke kalwers moet die nageslag wees van bulle wat geregistreer of aangeteken

is.

'n Fase C3 toets sal slegs as amptelik beskou word of onder toesig van die

Instituut sorteer indien minstens 10 bulkalwers of verskalwers per ras bestaande

uit registreerbare, of aantekenbare of graadkalwers wat vir 'n toets goedgekeur

is deur die Direkteur, die toets voltooi.

Slegs kalwers jonger as 270 dae waar die verskil tussen die ligste en swaarste
kalf in le€pensliggaamgewig nie die volgende gewigte oorskry aan die begin van

aanpassing nie, sal vir die toets aanvaar word :

RAS MAKSIMUM
GEWIG VARIASIE
Afrikaner, Dexter, Nguni, Sanganer, Tuli 45 kg

Bonsmara, Boran, Braford, Brahman, Drakensberger, Galloway,
Hereford, Hugeunot, Noord Devon, S A Angus, Beef Shorthorn,
Sussex, 50 kg

Beefmaster, Brangus, Pinzgauer, Rooi Poenskop 55 kg

Braunvieh, Charolais, Gelbvieh, Limousin, Romagnola, ‘
Santa Gertrudis, Simbra, Simmentaler, South Devon 60 kg

Die aanpassingsgewigte sal bepaal word deur die gemiddelde van twee

agtereenvolgende dae se volpens gewigte van die diere.

Die kalwers moet die toets as 'n groep begin en eindig. Geen onttrekkings sal
sonder die goedkeuring van die Direkteur toegelaat word nie. Die toets sal 'n
minimum tydperk van 56 dae vir verse en 84 dae vir bulle en ‘n maksimum

tydperk van 140 dae (met 7 dae inkrimente) duur na 'n aanpassingsperiode van
28 dae.

Die kalwers moet vry van sigbare erflike gebreke wees.

Kalwers moet teen lamsiekte, sponssiekte, miltsiekte en knopvelsiekte ingeént

word voor versending na die toetssentrum. Immunisering teen galsiekte,

rooiwater en hartwater is nie verpligtend nie maar word aanbeveel.

Die ge-outomatiseerde voerstasies wat aan 'n rekenaar gekoppel is moet
goedgekeur word deur die Direkteur en bestaan uit minstens twee stasies per
kraal met 'n maksimum van 10 bulle of verse per stasie. Elektrisiteit moet
deurentyd beskikbaar wees deur die voorsiening van bystand eenhede.

Die kraaloppervlakte moet minstens 10 vierkante meter per dier toelaat.

Slegs 'n volledige groeidieet, soortgelyk aan die Fase Cl en C2 dieet, sal

toegelaat word.

Pligte van toetssentrum bestuurders

Om die hele prosedure, voeding en bestuur te beplan met die Direkteur tot
onderlinge tevredenheid van die teler of bestuurder van die toetssentrum en die

Direkteur.

Om hierdie prosedure stiptelik uit te voer sonder enige afwyking, tensy die

Direkteur 'n wysiging toestaan.

Om 'n betroubare beesskaal, goedgekeur deur die Direkteur, te verskaf sodat die

kalwers se gewigte gereeld elke sewe dae gemeet kan word.

Om alle aspekte van belang gereeld gedurende die toets op rekord te plaas,
byvoorbeeld beserings, siektes, opblaas, ens.

Om aan die Direkteur vrye toegang tot die toetsterrein en die rekords te verleen.

Om volle besonderhede, wat daaglikse voerinnames per rekenaar uitdruk insluit,

van elke kalf te verskaf en alle rekords op datum te hou. Grafiekkaarte van elke

dier se groei en voeromsetverhouding moet bygehou word.

Om 'n ooreenkomskontrak, wat bogenoemde besonderhede inshiit, met die

Direkteur aan te gaan.

Om bulle wat 'n groeitoets voltooi het en nie aan die minimum
prestasiestandaarde soos deur die Advieskomitee daargestel voldoen nie,
onmiddellik na die toets te laat slag of te kastreer.

(Let wel: Verse is uitgesluit van hierdie klousule)

Pligte van die Direkteur

Om die toetsprosedure in oorleg met die lid of toetssentrumbestuurder
noukeurig te beplan en op skrif te stel, die ooreenkomskontrak te onderteken,

en om enige afwykings van die toetsprosedure gedurende die toets aan te teken.

Om by die meet van die gewigte aan die begin en einde van die toets
teenwoordig te wees en dit korrek te sertifiseer en 'n reeks liggaamsmates
(skouerhoogte, liggaamslengte, veldikte en skrotum omvang) aan die einde van

die toets te neem.

Om toesig te hou oor die toetsprosedure soos op skrif gestel. Die toetsterrein
kan met tussenposes sonder kennisgewing besoek word om die prosedure en
rekords na te gaan. Indien die Direkteur daarvan oortuig is dat die vereistes en
prosedures nie nagekom is nie, sal die toets geen amptelike erkenning ontvang

nie.

Om die nodige rekordvorms te verskaf, die data te verwerk en die resultate so

gou moontlik na voltooiing van die toets aan die lid beskikbaar te stel.

Om prestasiesertifikate aan bulle uit te reik volgens die minimum standaarde

neergelé deur die Advieskomitee. Elke bul sal dienooreenkomstig op die
linkerskouer gebrand word. (Sien Skedule E). (Let wel: Verse is uitgesluit van
hierdie klousule)

